
ხარაგაულის მუნიციპალიტეტის თვითმმართველი ერთეულის 2018  წლის  პირველი

კვარტლის  ბიუჯეტის შესრულების შესახებ

               ხარაგაულის მუნიციპალიტეტის თვითმმართველი ერთეულის 2018  წლის  პირველი კვარტლის ბიუჯეტი შემოსულობების ნაწილში განისაზღვრა 1777.1 ათასი ლარით, ხოლო ფაქტიურად მიღებულია 1591.3  ათასი ლარის შემოსულობები,  რაც გასული 2017  წლის შესაბამისი პერიოდის მაჩვენებლებზე  175.2 ათასი ლარით   მეტია (2017  წლის პირველ კვარტალში მიღებულია 1416,1 ათასი ლარის შემოსავლები)   2017 წლის შემოსავლების  კვარტალური გეგმა შესრულებულია 89,3 პროცენტით .

        გადასახადებში  მუნიციპალიტეტს  დაგეგმილი 34,0 ათასი ლარიდან მიღებული აქვს  18,0  ათასი ლარი,  მათ შორის საშემოსავლო გადასახადი 30,0 ათასი ლარის ნაცვლად 13,9  ათასი ლარი,  საწარმოთა ქონების გადასახადი  დაგეგმილი 4,0 ათასი ლარის  ნაცვლად 3,0 ათასი ლარი ხოლო  არასასოფლო–სამეურნეო დანიშნულების მიწაზე ქონების გადასახადი  პირველ კვარტალში დაუგეგმავად 1,1 ათასი ლარი არის მიღებული;  გადასახადების კვარტლის გეგმა შესრულებულია  52,9 %-ით და გეგმის შესრულებას დააკლდა 16.0 ათასი ლარი.  
             სახელმწიფო  ბიუჯეტიდან მისაღები ტრანსფერები  პირველ კვარტალში დაგეგმილი იყო  1564,6  ათასი ლარი, ფაქტიურად მიღებულმა ტრანსფერმა შეადგინა  1380,5 ათასი ლარი.   
            აქედან გათანაბრებითი ტრანსფერი მიღებული გვაქვს 1156,6  ათასი ლარი და  მიზნობრივი ტრანსფერი 34,5 ათასი ლარი, ხოლო კაპიტალური ტრანსფერი საქართველოს რეგიონებში განსახორციელებელი პროექტების ფონდიდან 189,4 ათასი ლარი.
          სხვა შემოსავლების გეგმა  პირველ კვარტალში განისაზღვრა 178.5 ათასი ლარით,  ფაქტიურად კი მიღებულია 189.3 ათასი ლარის სხვა შემოსავლები და გეგმა შესრულებულია 106.1 პროცენტით. გასული წლის შესაბამის პერიოდთან შედარებით მიღებული გვაქვს 3.3 ათასი ლარით მეტი შემოსავალი (2017 წლის პირველ კვარტალში მიღებულია 186,0 ათასი ლარი) 
     ბუნებრივი რესურსებით სარგებლობის მოსაკრებელში   მიღებულია 10.2  ათასი ლარი,  მიწის იჯარიდან 10.9 ათასი ლარი; სანებართვო მოსაკრებელი 0.5 ათასი ლარი, დასუფთავების მოსაკრებელი მიღებულია 7.6 ათასი ლარი,  ჯარიმები, სანქციები და საურავები კი ფაქტიურად მიღებულია 159.3  ათასი ლარი, გეგმა შესრულებულია ყველა სახეში  ბუნებრივი რესურსებით სარგებლობის მოსაკრებლის გარდა.

      არაფინანსური აქტივების კლებიდან   შემოსულობები დაგეგმილი არ ყოფილა, ფაქტიურად  შემოსულია 3,5  ათასი ლარი, აქედან 1,5 ათასი ლარი ძირითადი ქონების გაყიდვიდან და 2,0  ათასი ლარი მიწების გაყიდვიდან.

    სულ   მუნიციპალიტეტმა 2018  წლის პირველი კვარტლის  საკუთარი შემოსულობების გეგმა (გადასახადები, სხვა შემოსავლები, არაფინანსური აქტივების კლება) შეასრულა 97,5 % -ით, (გეგმა 212,5 ათასი ლარი, ფაქტიური შესრულება 207,3  ათასი ლარი),  გასული წლის პირველ კვარტალთან შედარებით მიმდინარე წლის პირველ კვარტალში 15,8   ათასი ლარით ნაკლები  საკუთარი შემოსავალია  (2017 წლის პირველ კვარტალში მიღებულია 223,1  ათასი ლარის  საკ. შემოსავალი) 
      ხარაგაულის მუნიციპალიტეტის თვითმმართველი ერთეულის 2018  წლის  პირველი კვარტლის  ბიუჯეტი ხარჯების ნაწილში განისაზღვრა 4875,6  ათასი ლარი, ფაქტიურად  გაწეულია 3261,4  ათასი ლარი, ხარჯები დაფინანსებულია  66,9 %-ით. ხარჯების დაფინანსების წყაროდ გარდა შემოსულობებისა გამოყენებულია 2018 წლის პირველი იანვრისათვის არსებული სახსრების ნაშთი გეგმით  3098,5 ათასი ლარი და ფაქტიურად 1670,1  ათასი ლარი.  მიმდინარე წლის პირველ კვარტალში  გასული წლის შესაბამის პერიოდთან შედარებით გაწეულია 1632,2 ათასი ლარით მეტი ხარჯი ( 2017 წლის პირველ კვარტალში  მუნიციპალიტეტს გაწეული აქვს  1629,2  ათასი ლარის ხარჯი).  ხარჯების ზრდის მთავარი მიზეზი არის წინა  წლის  ვალდებულებების დაფარვა მიმდინარე წელს.
       რაც შეეხება სახელმწიფო ბიუჯეტის ფონდებიდან  გამოყოფილი თანხების  ათვისებას,      მიმდინარე წლის პირველ კვარტალში სახელმწიფო ბიუჯეტის ფონდებიდან დაგეგმილი იყო 3054,7 ათასი ლარის ხარჯების გაწევა,   ფაქტიურად  პირველ კვარტალში სახელმწიფო ბიუჯეტის ფონდებით გამოყოფილი სახსრებიდან ათვისებული იქნა  1672,7 ათასი ლარის ხარჯები,  მ. შ. დელეგირებული უფლებების განსახორციელებლად  34,5 ათასი ლარი, მიმდინარე წლის რეგიონალური განვითარების ფონდიდან 189,4 ათასი ლარი   და გასული წლების   სახელმწიფო ფონდების ნაშთებიდან      1448,8  ათასი ლარი;

        წარმომადგენლობითი და აღმასრულებელი ორგანოების  ხარჯების დაფინანსებაზე დაგეგმილი 566,4 ათასი ლარიდან გაწეულია 499,7 ათასი ლარი, გასული წლის პირველ კვარტალთან შედარებით 31,4 ათასი ლარით ნაკლები.
    მუნიციპალიტეტის საკრებულოს შესანახი ხარჯები 2018 წლის პირველ კვარტალში  განსაზღვრული  135,4   ათასი ლარიდან გაწეულია 127,3  ათასი ლარი და დაფინანსებულია 94,0  პროცენტით.     მუნიციპალიტეტის მერიის  შესანახი ხარჯები დაგეგმილი 431,0 ათასი ლარიდან დაფინანსებულია 372,4   ათასი ლარი, ანუ 86,4  პროცენტით,         
  2018  წლის პირველ კვარტალში  მუნიციპალიტეტის  სარეზერვო ფონდიდან  მერის ბრძანებით გამოიყო 10,0 ათასი ლარი სოციალურად დაუცველი ათშვილიანი ოჯახისათვის საცხოვრებელი სახლის შესაძენად.

    თავდაცვის ხარჯების დასაფინასებლად  დაგეგმილი 21,2 ათასი ლარიდან დახარჯულია 21,0 ათასი ლარი, მ.შ. 4,5 ათასი ლარი საკუთარი სახსრებით არის გაწეული. 
          ინფრასტრუქტურის მშენებლობა, რეაბილიტაცია და ექსპლუატაცია  2018  წლის პირველი კვარტლის  შედეგების მიხედვით  დაგეგმილი  3459,3   ათასი ლარიდან დაფინანსებულია  1988,0  ათასი ლარით, რაც გასული წლის პირველი კვარტლის შედეგებს 1591,1 ათასი ლარით  აღემატება,  გასულ წელს ინფრასტრუქტურულ პროექტებს   პირველ კვარტალში მოხმარდა 396,9 ათასი ლარი.
 1)  საგზაო ინფრასტრუქტურის მშენებლობაზე დაგეგმილი 3146,4   ათასი ლარიდან დახარჯულია 1717,3  ათასი ლარი, ხოლო 2017 წლის კვარტალში  137,2  ათასი ლარი.
                  გზების მშენებლობა, რეკონსტრუქციის მოვლა–შენახვის ხარჯებზე მიმდინარე წლის პირველ კვარტალში დახარჯულია  1695,6 ათასი ლარი, გზების რეაბილიტაცია ხორციელდებოდა წინა წლების  სახელმწიფო ბიუჯეტის ფონდების ნაშთებიდან, კერძოდ  2016 წლის N 175 განკარგულებით დაბაში საყრდენი კედლების მოწყობაზე  დაიხარჯა 18,7 ათასი ლარი; 2015 წლის  N 39 განკარგულებით ბაზალეთის გზის რეაბილიტაციაზე დაკავებული საგარანტიო თანხის 2,5 % 15,0 ათასი ლარი; 2017 წლის N 480 განკარგულებით 667,3 ათასი ლარი ( საღანძილის  (ვანი-ჩხერის) , მოლითის(ქვების)  ვახანის და ნებოძირის გზების რეაბილიტაციასა  და საპროექტო დუკუმენტაციის ღ-ბის ასანაზღაურებლად) 2017 წლის N 1401 განკარგულებით 516,2 ათასი ლარი (ლეღვნის ცენტრალური გზის, ლეღვან-მარელისის, კიცხის (მდინარაძების უბნის, ღვერკისა და ლაშის გზების რეაბილიტაციაზე); 2017 წლის N 1679 განკარგულებით 204,5 ათასი ლარი (მუნიციპალიტეტის სოფლებში სტიქიის შედაგად დაზიანებული გზების შეკეთებაზე)  2018 წლის N 136 განკარგულებით 189,4 ათასი ლარი (მოხმარდა ღარიხევის, მარელისის, ბორის, ნადაბურის და გრიგალათის გზების რეაბილიტაციას)   გარდა ამისა თანადაფინანსებით  პირველ კვარტალში  გზების რეაბილიტაციას მოხმარდა 84,5 ათასი ლარი .

            ხიდებისა და ბოგირების შეკეთებაზე  მიმდინარე წლის  პირველ კვარტალში გაწეულია 20,0 ათასი ლარი  საქ. მთავრობის 2017 წლის N 1679 განკარგულებით სტიქიის შედეგად დაზიანებული ხევის (ციცქიური) ხიდრის, ვახანის და საღანძილის ხიდების რეაბილიტაციაზე.
      მოსახლეობის საზოგადოებრივი ტრანსპორტით უზრუნველსაყოფად გაწეულია 1,7 ათასი ლარი.
2) კომუნალური ინფრასტრუქტურის მშენებლობა–რეაბილიტაცია და ექსპლუატაციაზე   გათვალისწინებული 243,8 ათასი ლარიდან დახარჯულია 220,2  ათასი ლარი,  92,3 პროცენტი.  აქედან: დასუფთავების ღონისძიებების სუბსიდირებაზე 143,6   ათასი ლარი,  გარე განათების სუბსიდირებაზე 44,9  ათასი ლარი, ხოლო 31,7 ათასი ლარი დაიხარჯა სპეცტექნიკის შეძენაზე (გარე განათების მაქანა-კალათი).

3) მუნიციპალიტეტის კეთილმოწყობის ღონისძიებებზე 56,9 ათასი ლარიდან დაიხარჯა 43,8  ათასი ლარი და  მთლიანად მოხმარდა პარკებისა და სკვერების სუბსიდირებას. 
4) სოფლის მხარდამჭერი პროგრამით 2018 წლის პირველ კვარტალში გასული წლების სახელმწიფო ფონდების ნაშთიდან დაიხარჯა 6,7 ათასი ლარი.
               განათლებაზე  2018  წლის პირველ კვარტალში   გათვალისწინებული  343,7 ათასი ლარიდან დახარჯულია  309,1  ათასი ლარი და დაფინანსებულია 89,9 პროცენტით,  მ.შ.  სკოლამდელი განათლებაზე   დახარჯულია  260,3   ათასი ლარი,   სკოლა–ინტერნატის სუბსიდირებაზე – 23,4 ათასი ლარი, მოსწავლე–ახალგაზრდობის სახლის სუბსიდირებაზე 25,4  ათასი ლარი; 
      სულ  განათლების დაფინანსებაზე  მიმდინარე წლის პირველ კვარტალში გასული წლის პირველ კვარტალთან შედარებით გაწეულია 36,9  ათასი ლარით მეტი ხარჯი.  გასული წლის პირველ კვარტალში განათლებას მოხმარდა 272,2  ათასი ლარი.
    კულტურა,  რელიგია, ახალგაზრდული და სპორტული ღონისძიებების  ხარჯები დაგეგმილი  300,4   ათასი ლარიდან დახარჯულია  284,8 ათასი ლარი და დაფინანსებულია 94,8  პროცენტი, აქედან    სპორტული ღონისძიებების დაფინანსებაზე დახარჯულია 1,4  ათასი ლარი, სპორტული სკოლის სუბსიდირებაზე 60,4  ათასი ლარი, ტურიზმის ცენტრის დაფინანსებაზე 28,0  ათასი ლარი.

           კულტურის განვითარებაზე  დაგეგმილი  189,6 ათასი ლარიდან  დახარჯულია  178,8 ათასი ლარი და  დაფინანსებულია   94,3  პროცენტით, აქედან:

     სამუსიკო სკოლის სუბსიდირებაზე  დაიხარჯა 25,9  ათასი ლარი, ხალხური შემოქმედების სახლის სუბსიდირებაზე 10,0  ათასი ლარი, კულტურის ცენტრის სუბსიდირებაზე 65,2  ათასი ლარი, ცენტრალური ბიბლიოთეკის სუბსიდირებაზე 43,3  ათასი ლარი, ისტორიული მუზეუმის სუბსიდირებაზე 22,3 ათასი ლარი,  რ. თაბუკაშვილის სახ. ლიტ. თეატრის სუბსიდირებაზე 12,1  ათასი ლარი.  ა(ა)იპ ჩართულობის ცენტრის   სუბსიდირებაზე  12,4 ათასი ლარი; ახალგაზრდული  პროგრამების დაფინანსებაზე  3,8  ათასი ლარი. 

      გასულ წლის პირველ კვარტალთან შედარებით მიმდინარე წელს კულტურის და სპორტის სფეროს  დაფინანსებას მოხმარდა 24,8  ათასი ლარით მეტი (გასული წლის პირველ კვარტალში დახარჯულია 260,0 ათასინ ლარი)
          მუნიციპალიტეტის მოსახლეობის ჯანმრთელობის დაცვასა და სოციალურ უზრუნველყოფაზე  პირველ კვარტალში დაგეგმილი 184,6 ათასი ლარიდან  დაიხარჯა 158,8 ათასი ლარი, აქედან საზოგადოებრივი ჯანდაცვაზე   დახარჯულია 28,2  ათასი ლარი  და სოციალურ პრგრამებზე  130,6  ათასი ლარი, აქედან უფასო სასადილოს სუბსიდირებაზე  დახარჯულია 18,1  ათასი ლარი, მუნიციპალიტეტში მცხოვრები სოციალურად დაუცველი ოჯახების მკურნალობის, მედიკამენტებით უზრუნველყოფის და სხვადასხვა  სოციალური ფენის მოსახლეობის ერთჯერად დახმარებებზე   99,8  ათასი ლარი, ახალდაბადებული ბავშვიანი ოჯახების დახმარებაზე 6,7   ათასი ლარი  და მძიმე საცხოვრებელი პირობების მქონე უსახლკარო  ოჯახების საცხოვრებლით უზრუნველყოფის ხარჯებზე 6,0 ათასი ლარი;  

      გასულ წლის პირველ კვარტალთან შედარებით სოციალური პროგრამების ხარჯები გაზრდილია 8,8 ათასი ლარით (2017 წლის პირველ კვარტალში სოციალურ პროგრამებზე დახარჯულია 121,8 ათასი ლარი.

     ხარაგაულის მუნიციპალიტეტის მიერ 2018  წლის პირველ კვარტალში  გაწეული 3261,4  ათასი ლარიდან  არაფინანსური აქტივების ზრდაზე მიმართულია 1689,3 ათასი ლარი, ხოლო 1572,1 ათასი ლარი ყველა დანარჩენ ხარჯებზე, მათ შორის შრომის ანაზღაურებაზე დახარჯულია  377,1  ათასი ლარი ანუ ხარჯების   23,9  %;  საქონელზე და მომსახურებაზე 178,1 ათასი ლარი ანუ 11,3 %; აქედან შტატგარეშე მომუშავეთა ანაზღაურებაზე 38,7 ათასი ლარი, მივლინების ხარჯების ანაზღაურებაზე 5,1 ათასი ლარი, საოფისე ხარჯების გაწევაზე 35,4  ათასი ლარი, წარმომადგენლობითი ხარჯების ანაზღაურებაზე 1,3 ათასი ლარი, სატრანსპორტო ხარჯების ანაზღაურებაზე 28,4 ათასი ლარი, სხვა დანარჩენი საქონელი და მომსახურებაზე  62.0  ათასი ლარი. 

 სუბსიდირებაზე 864,0  ათასი ლარი, გრანტებზე 0,4 ათასი ლარი, სოციალურ უზრუნველყოფაზე 104,0  ათასი ლარი და  სხვა ხარჯებზე  48,5  ათასი ლარი.

